
ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 
Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 
Телеграм канал: 

https://t.me/scienceproblems_uz  

Somerset grafligi – Angliyaning shimoli-gʻarbiy qismidagi Bristol yaqinidagi Rington 

shaharchasida mahalliy advokat oilasida tugʻilgan. 1646-yilda Angliyada fuqarolik urushi 

kechayotgan paytda O.Kromvel parlament armiyasida otasi kapitan boʻlib xizmat qilayotganida 

(otasi) komandirining tavsiyasiga koʻra, Jon Lokk oʻz vaqtining nomdor va yetakchi maktabi – 

Vestministr maktabiga oʻqishga kiradi. 1652-yilda maktabning eng yaxshi oʻquvchilaridan biri 

sifatida Oksford universitetiga oʻqishga kiradi[1]. 1656-yilda bakalavr, 1658-yilda esa magistr 

darajasini oladi. Keyinchalik Shefstberi grafi boʻlgan lord Eshli taklifiga koʻra, uning oʻgʻliga uy 

vrachi va tarbiyachisi boʻlib ishlaydi – shu bilan siyosiy faoliyatini ham boshlaydi. “Diniy 

bagʻrikenglik haqida noma” yozadi: 1689-yilda 1-, 1692-yilda 2- va vafotidan soʻng 1706-

yilda 3-nomasi anonim shaklda eʼlon qilinadi. Shefstberi grafi Eshli topshirigʻiga koʻra, Shimoliy 

Amerikadagi Karolina provinsiyasi Konstitusiyasi (“Fundamental Constitutions of Carolina”) va 

“Rivojlanishning bosh rejasini” ishlab chiqadi. 1668-yilda J.Lokk Qirollik jamiyati aʼzoligiga, 

1669-yilda esa uning Kengashi aʼzoligia saylanadi[2].  

Aniq fanlar, meditsina, siyosat, iqtisod, pedagogika, davlatning cherkovga munosabati, 

diniy bagʻrikenglik va eʼtiqod erkinligi kabi yoʻnalishlar J.Lokk qiziqishlarining bosh boʻgʻini 

sanalgan.  

1671-yilda ensiklopedist olim inson aqlining anglash qobiliyatlarini tadqiq etishga 

kirishadi va bu 19-yil davom etib, “Inson aqlini tushunish tajribasi” nomli bosh kitoblaridan biri 

paydo boʻlishiga asos boʻladi.  

1672-yili va 1679-yillari Angliya hukumat idoralarida yuqori mansabdorlikni egallaydi. 

Lekin uning karyerasi yuqorida eslatilgan Shefstberi grafining “koʻtarilishi” yoki “tushishi” 

bilan bogʻliqdir. 1675-yildan 1679-yil oʻrtalarigacha J.Lokk sogʻligʻini tiklash maqsadida 

Fransiyada yashaydi. 1683-yilda Shefstberi grafiga izdoshlik qilib, Gollandiyaga koʻchib oʻtadi. 

1688-1689-yillarda Angliyada “Shonli revolyusiya” boʻlib, Vilgelm III Oranskiy Angliya qiroli 

deb eʼlon qilinadi. Oqibatda 1688-yilda J.Lokk vataniga qaytadi. 1690-yillarda J.Lokk davlat 

ishlari bilan birga ilmiy va badiiy ijod bilan shugʻullanadi. 1690-yilda “Inson aqlini tushunish 

tajribasi”, “Boshqaruv haqidagi ikki asar”i, 1693-yilda “Tarbiya haqidagi fikrlar”, 1695-yilda esa 

“Xristianlik oqilligi” asarlari nashr etiladi. J.Lokk 1704-yil 28 oktyabrda astmadan (leydi 

Demeris Meshem dala hovlisida) vafot etadi.  

J.Lokk Yevropadagi uygʻonish davri – “maʼrifat davri”ga va liberalizm nazariyotchilari 

paydo boʻlishiga katta taʼsir oʻtkazgan. AQSh mustaqillik deklaratsiyasida uning gʻoyalari aks 

etgan[3]. Uning gʻoyalariga D.Didro, T.Gobbs katta taʼsiri mavjud, keyinchalik Lokk gʻoyalari 

ahamiyatini D.Yum va I.Kant eʼtirof etgan. J.Lokk fikricha, odamlar tugʻma gʻoyalarsiz 

tugʻilishadi va ilm hissiy idrok asosida olingan tajriba orqali keladi[4]. J.Lokk fikricha, iroda 

erkinligi kuchli xohish taʼsirida boʻladi va ozodlik irodaga emas, qalbga oid kuchdir,[5] deb 

yozadi. J.Lokk falsafasida hokimiyatlarning boʻlinish nazariyasi ilk marotaba asoslangan 

(qonun chiqaruvchi-parlament, ijro etuvchi-sud, armiya; federativ hokimiyat-qirol, vazirlar 

boshqaradi). “Odamlarning jamiyatga aʼzo boʻlib kirishlarining asosiy maqsadi oʻz mulkidan 

tinch va xavfsiz foydalanishga urinish boʻlib, uning asosiy quroli va vositasi shu jamiyatda 

oʻrnatilgan qonunlar hisoblanadi”, deb yozadi Lokk[6].  

Jon Lokkning “Inson aqlini tushunish tajribasi”, “Tabiat qonunlari tajribasi toʻgʻrisida”, 

“Din erkinligi tajribasi haqida”, “Din erkinligi haqida noma”, “Tarbiya haqidagi fikrlar”, 

“Jentelmen nima oʻqishi va oʻrganishi haqidagi fikrlar”, “Boshqaruv haqida ikki asar” kabi 

kitoblari koʻproq mashhurdir. “Boshqaruv haqida ikki asar”ining 1-kitobi “Ser Robert Filmer 

va uning izdoshlarining yolgʻon prinsiplari va asoslarini tadqiq va inkor etish” deb nomlangan, 

toʻliq diniy nuqtai nazardan (siyosiy) hokimiyatni idrok etish, tasvirlash, boshqarish huquqi 

kabilarga bagʻishlangan. 

Jon Lokkning “Boshqaruv haqidagi ikki asar”ining 2-sida quyidagi tushunchalarni 

boblarga ajratib, batafsil sharhlangan: 1) tabiiy holat toʻgʻrisida; 2) urush holati toʻgʻrisida; 3) 

qullik haqida; 4) mulk toʻgʻrisida; 5) ota hokimiyati toʻgʻrisida(Odam a.s.ni nazarda tutgan); 6) 

siyosiy yoki fuqarolik jamiyati toʻgʻrisida; 7) siyosiy jamiyatlarning kelib chiqishi toʻgʻrisida; 8) 

siyosiy jamiyat maqsadlari va boshqaruvi toʻgʻrisida; 9)davlat shakllari toʻgʻrisida; 10) 

boshqaruv tizimining qulashi toʻgʻrisida kabi jami 19ta bob qarab chiqilgan.[7] Adolat nuqtai 

nazaridan, ushbu mavzu ostida faqatgina bittasini – tabiiy holat toʻgʻrisidagi nazariyasini 

sharhlasak, ish unumli boʻladi, deb oʻylaymiz. Jon Lokk tabiiy holat haqida yozar ekan, bu 

atamani bevosita siyosiy hokimiyat tushunchasiga bogʻlaydi.  

Siyosiy hokimiyat taʼrifi. “Faqat umumiy manfaat uchungina qonunlar yaratish, oʻlim 

jazosini koʻzda tutuvchi (xususiy) mulkni boshqarish va saqlashga oid, mos ravishda, juda 

qattiq boʻlmagan jazo choralarini va qonunlar ijrosini taʼminlash va chetdan davlatga bosqinni 

bartaraf etish maqsadida jamiyat kuchlarini ishlatish huquqini, men, tushunaman”,[8] deydi.  

Toʻliq ozodlik holati. “Siyosiy hokimiyatni toʻgʻri tushunish va uning kelib chiqish 

manbasini taʼriflash uchun, biz, barcha odamlar qanday holatdaligini (bilishimiz kerak), bu esa 

ularning faoliyatidan qatʼiy nazar toʻliq ozodlik holatidirki, (bu) birovlarning irodasiga bogʻliq 

boʻlmagan va boshqa shaxsdan izn soʻramasdan, tabiat qonunlari chegarasida oʻz mulki va 

shaxsiyatidan foydalanishni tushunamiz”, deb yozadi Lokk. J.Lokkning “toʻliq ozodlik holati” 

atamasi taʼrifida oʻzgalar irodasi va ruxsatidan xoli boʻlgan mulk va shaxsiyatni koʻryapmiz. 

Mulk-ku, tushunarli, bu boylik, huquq, imtiyoz, lekin olim shaxsiyat tushunchasini qoʻyadiki, bu 

oʻsha davr ruhi uchun insonni, deylik, qullikka tushib qolmasligiga, xuddi, hindular kabi, yoki 

keyinchalik I.Kant yozgan hindlar, qora tanlilar qullar oʻrnida olib ketilishi kabi hodisalarga 

bogʻlash mumkin.[9]  

Bundan tashqari, yevreylarning oʻzini xoʻjayiniga sotganini,[8] bunda 

mehnatgina(mahsuli) xoʻjayinga tegishli ekani, agarki bunda kelishuvga koʻra, itoatgoʻyning bir 

tishi sinsa, yoki bir koʻzi chiqsa(xoʻjayin ursa), kelishuv bekor boʻlishini,[8] taʼkidlaydiki, 

shaxsiyat hurlikning, toʻliq ozodlik holatining magʻzi deb qaraladi (albatta, mulk bilan birga). 

Mulkka ham eʼtibor shunchalik ulugʻki, bu shaxsiyat darajasida qaralgan.[8]  

Tenglik holati. Jon Lokk “toʻliq ozodlik holati” bilan birga “tenglik holati” iborasini ham 

qoʻllaydi: “tenglik holati – barcha hokimiyat va barcha yurisdiksiya (sud qilish hukmi) oʻzaro 

aloqadorki, hech kim boshqasidan koʻprogʻiga ega emas”. Bunda quyidagicha izoh keltiriladi: 

“Hammaga maʼlumki, bir zot va bir turga taalluqli mavjudot tugʻilishi bilanoq farqsiz ravishda 

bir xil tabiiy imtiyozga ega boʻlishi va bir xil layoqatdan foydalanishi, shuningdek, oʻzaro 

munosabatlarda har qanday boʻysunish yoki boʻysundirishdan xoli tarzda teng boʻlishi”,[8] 

tushunilgan. Albatta, Yaratgan va hukmdor irodasi tomonidan birisini boshqasining ustidan 

“yuqori hokimiyat va hukmronlikning tabiiy huquqi”[8] sifatida qoʻ-yilishi bundan mustasno.  

Tabiiy tenglik. Bu yerda J.Lokk oʻz davrining dahosi, “aqlli Gukker”ning (Richard 

Gukker (1554-1600)) “Cherkov siyosatining qonunlari” asaridan koʻchirma keltirgan. Unga 

koʻra, “odamlarning tengligi shunchalar ayon va shubhasizki, odamlar orasidagi oʻzaro 

muhabbat burchini asoslaydi, qaysiki bizning bir-birimizga boʻlgan munosabatlarimiz 

majburiyatlarini shunga quradi va ulardan ulugʻ qonuniyatlar – adolat va shafqatni keltirib 

chiqaradi”.[9] R.Gukker yozadi: “Aynan shunday tabiiy xohish odamlarni shuni anglab yetishga 

olib keldiki, ularning kam degandagi vazifasi oʻz yaqinlarini xuddi oʻzlarini yaxshi koʻrishdek 

koʻrishlari kerak; chunki teng boʻlgan narsalarga yetish uchun hamma bir xil oʻlchovga ega 

boʻlishi darkor – shunday qilib, agar men yovuzlikni yaratsam, unda men mashaqqat-u 

azoblarga tayyorlanishim kerak, modomiki, men, odamlarga koʻrsatmaganim holda ular ham 

menga koʻproq muhabbat koʻrsatishlariga asos yoʻq”. Bu oʻrinda R.Gukker hissiyotga hamma 

narsani bogʻlaydi va odamlarning tabiiy majburiyatlari ularning hissiyotlari qadar ekanligini 

koʻrsatadi. “Biz va bizga oʻxshaganlarning(yaʼni insonlarning – D.B.Sharipov) 

munosabatlaridagi tenglik tabiiy aql orqali umrguzaronlik qilish uchun ayrim qoidalar va 

ulugʻvor vazifalar(din amri)ni yuzaga keltirdiki, bu har bir insonga maʼlumdir”.[10]  

Ozodlik holati. Jon Lokk yuqoridagi taʼrifni ozodlik holati ekanligiga ishonsa-da, lekin 

bu oʻzboshimchalik emasligini taʼkidlaydi. “Garchi inson bu holatda oʻzining shaxsiyati va 

mulkini cheklanmagan ozodlik holatida boshqarsa-da, unda oʻzini yoki boshqaruvidagi biror 

jonni yoʻq qilish erkinligi mavjud emas – faqatgina yanayam manfaatli foydalanish, shunchaki 

saqlashdan koʻra, (yaxshiroq boʻlishi – D.B.Sharipov) bundan mustasno”.[8]  

Tabiiy holat. Jon Lokk yozadi: “Tabiiy holat tabiat qonuniga egaki, u orqali u 

boshqariladi va u har bir kishi uchun majburiydir; va aql – shu qonun hisoblanuvchi, barcha 

odamlarga oʻrgatadiki, u bilan hisoblashiladiki, barcha insonlar teng va ozoddirlar, qaysiki 

ulardan hech biri boshqasining hayoti, sogʻligʻi, ozodligi va mulkiga ziyon yetkazmasligi 

kerak;[8] chunki barcha odamlar barcha narsaga qodir va cheki (haddi,chegarasi) yoʻq dono 

Yaratuvchi tomonidan yaratilganlar; ularning barchasi – bitta oliy hukmfarmonning 

xizmatchilaridir, uning farmoni va ishi uchun yuborilganlar; ular ularni yaratganning 

mulkidirlar va ularning mavjudligi shungacha boʻlishi kerakki, bu ularga emas, u istaganichadir; 

va bir xil layoqatga ega boʻlgan va barchaga ato etilgan birgina tabiat ustidagi egalik, biz 

tasavvur ham qilolmaydigan (narsa mavjud deyolmaymiz): bizning (odamlarning – 

D.B.Sharipov) oramizda shunday boʻysunish mavjud debki, qaysiki u bir-birimizni yoʻq qilish 

huquqini bersa, birisi boshqasidan foydalanish uchun yaratilgan, deb – xuddiki, jonzotlarning 

quyi zotlari biz uchun yaratilgani kabi”,[11] deb qabul qilmasligimiz kerak, deydi. Lokk fikricha, 

inson oʻzini asrab qolishga majbur va (hayotda) oʻzicha iz qoldirishga haqli emas, “shu jihatdan 

ham majburki – qachonki uning hayoti xavf tugʻdirmaydi – qanchalar uddalay oladiki, 

insoniyatning qolgan qismini saqlab qolishga” – oʻziga bogʻliqdir. “Va inson jinoyatchiga, odil 

sudlovdan tashqari, uning hayotidan mahrum etmasligi, hayotiga tajovuz qilmasligi kerakki, 

xuddi inson hayotini, ozodligini, sogʻligʻini, tana aʼzolari va oʻzgalar mulkini saqlab qolishga oid 

hamma narsani qilishi kerak”.[12]  

Tinchlik va insoniyatni saqlab qolish masalasi. Yuqoridagi mulohazalardan kelib 

chiqib, J.Lokk quyidagicha xulosaga oʻtadi: “Barcha odamlarni oʻzgalar huquqlariga tajovuz 

qilish va bir-biriga ziyon yetkazishdan ushlab turish va tabiat qonunlariga amal qilish kerakki, 

bu tinchlikni va butun insoniyatni saqlab qolishdir; tabiat qonunlarini bu holatda olib borish 

har bir insonga bogʻliqdir, qaysiki, unga koʻra, har bir kishi bu qonun buzuvchisini shu darajada 

jazolash huquqiga egaki, qanchalik bu idrok etilishiga (ham) bogʻliqdir”. Jon Lokk bunday “toʻliq 

tenglik holati”da tabiiy ravishda, birovning oʻzga ustidan hech qanday ustunlik va hukm qilish 

huquqi mavjud emasligini[13] va bu tabiatdagi qonundirki – tabiat qonunini (jamiyatga) tatbiq 

etib boʻlmasligini, chunki bunda “har kim amalga oshira olish huquqi”ga ega boʻlardi, deb 

yozadi. “Shunday qilib, tabiiy holatda bir inson boshqasi ustidan qandaydir hokimiyatga ega 

boʻladi”. J.Lokk bir kishining boshqasi ustidan qisman yoki toʻliq hokimiyatga ega boʻlishini 

despotik hokimiyatni yuzaga keltirishini,[8] taʼkidlaydi. Faqatgina bitta holatda bir inson 

boshqasiga qonunan yovuzlik qilishi mumkin – “biz buni jazoni ijro etish, deymiz”.[14] “Tabiat 

qonunini buzuvchi shaxs (yaʼni, jinoyatchi), shu bilan taʼkidlaydiki, u aql qoidasi va 

umumtenglik asosida – bular odamlar faoliyati uchun, ularning xavfsizligi uchun meʼyorlar 

Xudo tomonidan oʻrnatilgan qoidalar boʻlib, balki, (jinoyatchi) boshqa qoidalar boʻyicha 

yashaydi; shu bilan u (jinoyatchi) insoniyatga xavfli boʻladi; va u odamlarni zarar va kuch 

ishlatishdan saqlovchi rishtalar (aql qoidasi va umumtenglik nazarda tutilgan – 

D.B.Sharipov) kuchsizlanadi va uning tomonidan buziladiki, bu inson zotiga, insonning 

tinchligi va xavfsizligiga nisbatan jinoyatdir – bu tabiat qonunida nazarda tutilgan”.[15] Jon 

Lokkning fikricha, har bir inson ana oʻsha huquq asosida insoniyatni saqlab qolishga qodirki, 

buning yoʻli “insonlar uchun zararli boʻlgan narsalarni ushlab turish yoki zarur hollarda yoʻq 

qilishi” kerakligini va tabiat qonunini bosib oʻtgan har kimga yovuzlik qilinishi mumkinligini va 

shuning uchun ham uni (jinoyatchini) qilgan ishi uchun afsuslanishga majbur qilish va shunday 

ushlab turish – uning misolida boshqalar jinoyatiga ham chek qoʻyish kerak, deydi. “Shu 

sababga koʻra, har bir inson jinoyatchini jazolash huquqiga va tabiat qonuni ijrochisi boʻlishga 

haqlidir”,[16] deb yozadi Lokk.  

Chet ellik huquqi. J.Lokk chet elliklar huquqi haqida ham toʻxtaladiki, ularning jamiyat 

tinchligiga salbiy tomonni koʻrmaydi, aksincha, chet elliklarni bir davlatda chet ellik fuqarosi 

boʻlmagan holda qanday jazolash yoki oʻlimga hukm qilish mumkinligi haqida dahshatga 

tushadi. Chet ellik ustidan davlat huquqi qonun shaklidagi qonun chiqaruvchi organ irodasi 

sifatidagi sanksiyalar qoʻllanilmasligi kerak. Chunki u chet ellik ustidan “hokimiyatga ega 

emas”. Bu masalaning bir tomoni. Ikkinchi tomondan Angliya, Fransiya, Gollandiyada 

chiqarilgan qonunlar hindular ustidan qanday qilib yuritilishi mumkinki, boshqa barcha dunyo 

(xalqlari – D.B.Sharipov) kabi – axir, ular “hokimiyat hukmfarmonligi ostida emas”,[8] deydi (bu 

fikrlar olimning bir muddat Fransiya va Gollandiyada istiqomat qilgan davridan xulosadir).  

Qiyosiy fikr. Bu nemis maʼrifatparvari I.Kantning inglizlarning Ost-Indiya kompaniyasi, 

gollandlarning Xitoy va Yaponiyadagi oʻsha davrdagi bahonalik yurishlariga oʻxshash, yaqin 

fikrdir (buni iqtibosda keltirdik). Faqat I.Kant tinchlik tushunchasiga (jamiyatning tashqi) 

xalqlararo munosabat paradigmasi sifatida koʻrsa, J.Lokk tinchlik tushunchasiga jamiyat 

ichidagi tabiat qonunlari asosidagi “fuqarolik qonunlari”ning amalga oshirilganida koʻradi – 

(ichki) ijtimoiy axloq qonuniyati sifatida koʻradi. J.Lokk yozadiki, fuqarolik qonunlari shunda 

adolatli boʻladiki, agarki ular tabiat qonunlariga asoslansa – “shuning asosidagina boshqarilsa 

va sharhlansa”.[8] 

Zarar, yoki ziyonni qoplash haqida. J.Lokk boʻyicha, jinoyat qonunning buzilishi va 

aqlning adolatli boshqaruvidan “ketishi”dirki,[8] inson shunchalar oʻzidan ketadiki, inson (yaʼni 

jinoyatchi – D.B.Sharipov) inson tabiati qonuniyatlarini inkor etadi va zararli mavjudotga 

aylanadi – u yoki bu shaxsga yetkazilgan odatiy zararlar uchraydi va qaysidir insonga zarar 

yetkaziladi. Bunda kimga zarar yetkazilgan boʻlsa, u jazolash huquqiga ega, barcha boshqa 

kishilar(ga ham taalluqlidir), shu bilan birga (jabrlanuvchida – D.B.Sharipov) alohida huquq – 

ziyonni qoplash(ni talab qilish) huquqi borki, kim zarar yetkazgan boʻlsa, (ziyonni qoplash) 

oʻshaning zimmasidadir. Va xohlagan boshqa shaxs, bu holatni adolatli hisoblasa, 

jabrlanuvchiga koʻmak berishi mumkinki, yetkazilgan zarar qancha boʻlsa, shuncha miqdorda 

nazarda tutiladi. 

Oʻzni saqlab qolish huquqi asosidagi qonun. Ushbu masalada J.Lokk insonda 2ta 

huquq bilan yashab qolishni izohlaydi: biri, qoʻrqitish va shunga oʻxshash qoidabuzarliklar kabi 

jinoyatlarga jazo (tayinlashni talab qilish huquqi) masalasi; ikkinchisi, faqatgina jabrlanuvchi 

tomon ega boʻlgan zararni qoplashni talab qilish huquqi. Ingliz maʼrifatparvari J.Lokk yozadi: 

shunday boʻlishi mumkinki, umumiy manfaat yuzasidan sudya, umumiy jazolash huquqiga ega 

shaxs sifatida jinoiy faoliyatga jazo tayinlamasligi mumkin, lekin u zarar koʻrgan shaxs 

manfaatlarini qondirishi va koʻrilgan zararni qoplamaslikdan ozod qilolmaydi. Bunda, 

J.Lokning uqtirishicha, kimki zarar koʻrgan boʻlsa, faqatgina oʻsha shaxs oʻz nomidan zararni 

qoplashni talab qilish va faqatgina u zararni qoplamaslikdan ozod qilishi mumkin.[8] Aynan 

shu yerda oʻzni asrab qolish huquqi asosidagi qonun ishga tushishi kerak: “shunga oʻxshab, har 

bir inson (unga nisbatan)ga qarshi jinoyat sodir etilsa, jazolash vakolatiga egaki, uning qayta 

takrorlanmasligiga toʻsiq qoʻyish uchun oʻzida mavjud boʻlgan butun insoniyatni saqlab qolish 

huquqi asosida va barcha aqlga oid faoliyatni bajarish uchun ham bu kerakli huquqdir. Shunday 

qilib, har bir inson tabiiy holatda qotilni oʻldirish vakolatiga egaki, bu misol orqali boshqalarni 

shunday jinoyatdan saqlash (lozim) – qaysiki, buni (nohaq oʻlimni – D.B.Sharipov) hech narsa 

bilan qoplab boʻlmaydi; ayni damda bu odamlarni (qotil) qasdidan xavfsiz qiladi; (qotil) Xudo 

tomonidan ato etilgan umumiy qoida va meʼyorlardan butkul uzilganki, oʻzi adolatsiz kuch 

ishlatish va bir odamni oʻldirish orqali butun insoniyatga urush eʼlon qilgan boʻladi”.[8] J.Lokk 

fikricha, bu manzara xuddi insonlar orasida (qonxoʻr) sherxon yoki yoʻlbars boʻlishiday gapki – 

u odamlar bilan na oʻzaro hayot tarziga ega va na u orqali odamlar xavfsiz (boʻladi) – shuning 

uchun uni oʻldirish kerak, deydi. Bu ulugʻ qonunga asoslangan: “Kimki inson qonini toʻksa, uning 

qoni inson qoʻli orqali toʻkiladi”,[8] deb yozadi J.Lokk. 

J.Lokk doktrinasidagi kamchilik shundaki, tabiiy holatda har bir inson ijro hokimiyati 

vakolatlariga ega, deb koʻrsatiladi, albatta, bu tabiat qonunidan kelib chiqishi lozim. “Yomon 

xarakter, hissiyot, qasd yoki oʻch olish kabi holatlar insonga xos boʻlgani uchun ham oʻzgalarni 

jazolashda “oʻtlab ketish”ga olib keladi, gʻalayon va tartibsizliklarni keltirib chiqaradi; shuning 

uchun ham, Xudo, shubhasiz, hissiyotga berilish va boshqa odamlar tomonidan kuch ishlatishni 

cheklovchi boshqaruvni oʻrnatgan”.[8] Tabiiy holatda odamlarning oʻzaro ishlarida oʻzlari 

hukm chiqaruvchi boʻlishlari, eng katta noqulaylik ekanligini J.Lokk taʼkidlaydi. “Axir, tasavvur 

qilish qiyin emaski, oʻz birodariga shunchalik nohaqlik bilan zarar yetkazgan kimsa, oʻzi uchun 

ham (shunday qilmish uchun) jazo tayinlashda shunchalik adolatli boʻlishiga shubha bor”.[8] 

J.Lokk tabiiy holatning barcha kamchiliklarini oʻzi ham eʼtirof etib, “fuqarolik boshqaruvi”ni 

taklif etadi. Bu ibora, olimning fikricha, tabiiy holatdagi barcha noqulayliklarni bartaraf etadi 

va “toʻgʻri keladigan vositadir”. Ayni damda J.Lokk absolyut monarxiyani cheklash haqida 

yozadi; uning jumla kamchiliklari hukmning adolatli, toʻgʻri ekanligini yoki tekshirish huquqi 

hech kimda mavjud emasligini keltiradi. Aksincha, bunday holatda (absolyut monarxiyadan 

koʻra) tabiiy holat ustunligini koʻrsatadi: “Axir, tabiiy holatda odamlar oʻzgalarning adolatsiz 

irodasiga boʻysunmasliklari kerakki, bu (absolyut monarxiyadan – D.B.Sharipov) ancha 

yaxshiroqdir: hukm chiqaruvchi oʻz ishiga yoki boshqa qaysidir ishga xato hukm chiqarsa, 

buning uchun u qolgan insoniyat oldida javob beradi”.[8] Bu yerda J.Lokk “xoʻsh, unda “Tabiiy 

holat qayerda, Qachon odamlar shunday holda boʻlishgan?”, degan koʻpchilik eʼtirozini 

keltiradi. “...Butun dunyodagi mustaqil davlatlarning barcha podshohlari va hukmdorlari tabiiy 

holatdadirlar, unda aniq-ravshanki, bu dunyodagi koʻpchilik odamlar bu holatda boʻlishmasa, 

tabiiy holat hech qachon tarixda va kelajakda boʻlmagan boʻlardi. Men, mustaqil jamiyatlar 

podshohlari, boshqalar bilan ittifoqchilikdami yoki yoʻq, qatʼiy nazar, shunday holatda ular, 

dedim. Masala shundaki, odamlar oʻrtasidagi har qanday kelishuv tabiiy holatga yakun 

yasamaydi, lekin qachonki odamlar yagona hamjamiyatga kirib va bitta siyosiy tana hosil 

qilsa(bundan mustasno); odamlar bir-birlariga majburiyat yuklashlari va boshqa kelishuvlarni 

imzolashlari mumkin, lekin shu bilan tabiiy holatda boʻlib qolaveradilar. (Mahsulot) 

ayirboshlash bilan bogʻliq vaʼdalar va kelishuvlar, ikki kishi oʻrtasida sodir boʻlsa, bu Garsilaso 

de la Veganing “Peru tarixi” asarida odam yashamaydigan orolda boʻlsa hamki, yoki Amerika 

oʻrmonlarida shveysariyalik va hindu oʻrtasida boʻlsa hamki – ular uchun bu majburiy – ular 

bir-biriga nisbatan tabiiy holatdadirlar; chunki haqgoʻylik va vaʼdaning ustidan chiqish 

insonlarga aynan insondek xoski, jamiyat aʼzosi sifatida emas”.[8] J.Lokkning xulosasiga koʻra, 

insonlar tabiiy holatda boʻlishgan, boʻlishadiki, shunday vaziyatga qadarki, modomiki, ular oʻz 

xohishlariga koʻra, biror-bir siyosiy jamiyat aʼzosi boʻlishmasa, deb.  

Yana bir muhim xulosalardan biri shuki, J.Lokk “ateizm davlat asoslarini yemiruvchi 

dunyoqarash”,[8] deb taʼrif beradiki, din va falsafa, din va davlat munosabatlarini diniy 

tuygʻular erkinligiga urgʻu beradi. 

Jon Lokk falsafasida tinchlik tushunchasi jamiyatning ichki axloqiy qonuniyati sifatida 

koʻrilgan. Aytish mumkinki, ijtimoiy-siyosiy tadqiqotlar va metodologik nuqtai nazardan ham 

dastlabki bixeoveristik konsepsiya shudir, yoxud jumla bixeoverizm maktabi shu yerdan kelib 

chiqqan. Paradigma mohiyati shundaki, har qanday ijtimoiy boʻlgan narsa, vaqti yetib, siyosiy 

hodisa boʻlishi mumkin. Har qanday siyosiy hodisa esa har doim ijtimoiy(hodisa)dir.  

Xulosa. Yuqoridagilardan kelib chiqib xulosa qilish mumkinki, insoniyat tarixidagi 

barcha, deyarli barcha ichki tartibsizliklar, yoki siyosiy inqirozlar ijtimoiy axloq normalaridagi 

adolat qonuniyatini suisteʼmol qilinganda yuzaga kelgan. Demakki, jamiyatda adolatni qaror 

toptirish – tinchlikni taʼminlashning eng oddiy va ayni damda, eng murakkab usuli hamdir. 

Bunda ingliz maʼrifatparvar olimi, faylasuf va pedagog J.Lokk asarlari nazariy jihatdan 

koʻmakchi boʻla oladi, deb hisoblaymiz. 

